
—

Létzebuerg, den 02/04/2024

Har President,

Sou wéi den Artikel 80 vun eisem Chambersreglement et virgesiit, bieden ech lech, dés
parlamentaresch Fro un d’Ministesch fir Gesondheet weiderzeleeden.

Et ginn eng Rei vu medezineschen Examen, deenen hir Resultater duerno an den DSP (Dossier de
soins partagé) eropgeluede kénne ginn. Dozou zielen zum Beispill Bluttanalysen oder Biller vun enger
Réntgen. Bis d'Dokumenter awer am DSP fir de Patient disponibel sinn, dauert et deelweis relativ
laang. Esou dauert et scho mol eng Woch oder méi, bis d'Biller vun enger Réntgen am DSP ze fanne
sinn. Bei de Resultater vu Labos-Analysen, zum Beispill vun enger Bluttanalyse, déi bei engem private
Labo hei am Land gemaach gouf, dauert et suguer dacks direkt e puer Wochen oder souguer e puer
Méint, bis dés am DSP ze fanne sinn. Glaichzéiteg sinn déi selwecht Resultater awer iwwert d'Online-
Portaler vun de Laboratoiré ganz séier fir hier Clienten an d'Dokteren zougénglech.

An deem Zesummenhang weilt ech der Ministesch dés Froe stellen:

1. Wéi laang dauert et an der Moyenne, fir d'Resultater vun Analysen oder medezineschen Examen,
déi an engem Spidol gemaach goufen, an den DSP eropzelueden?

2. Wéi laang dauert et an der Moyenne, fir d'Resultater vun Analysen oder medezineschen Examen,
déi bei engem private Labo gemaach goufen, an den DSP eropzelueden?

3. Wéi sinn déi laang Delaien ze erklaren?

4. Plangt d'Ministesch, d'Resultater vun Analysen oder medezineschen Examen, wéi zum Beispill
enger Réntgen, direkt am DSP disponibel ze maachen? Wa jo, wéi soll dat gemaach ginn?

Mat déiwem Respekt,

o

